
勑諭璟曰蠻賊恃山溪險阻出没無常若誅其黨必深入

山谷損傷士馬所得不足償所費擊之使遠去不令出擾

州縣可也不必窮其巢穴璟進兵賊衆敗走乘勝追至其

塞山勢險峻三面陡絕下俯江水一而僅有路纔通一人

官軍不能上覃崖乃遣人詐降璟使部下黃永謙往報爲

垕所執盡知我虛實拒守璟欲爲持守計來請軍餉　上

遣使讓之限以日月平城璟懼督諸將士力攻之賊遁入

溪洞官軍乃還○大同守將汪興祖克武州朔州獲元知

院馬廣等六百人

四月以封建諸王吿太廟禮成宴羣臣於奉天門及文華

殿　　上曰先王封建上衛國家下安生民周行之而久遠

秦廢之而速亡漢晉以下莫不皆然其閒治亂不齊特顧

施爲何如耳封諸王詔曰朕聞古昔皇帝之子居嫡長者

必正儲位其衆子當封以土爵分茅胙土以名其國朕今

有子十人卽位之初已立長子標爲皇太子諸子之封本

待報賞功臣之後然尊卑之分所宜早定乃以四月初七

日封第二子樉爲秦王第三子棡爲晉王第四子棣爲燕

王第五子橚爲周王第六子槙爲楚王第七子槫爲齊王

第八子梓爲潭王第九子杞爲魯王第十子檀爲蜀王侄

孫守謙爲靖江王皆授以冊寶設置相傳官屬○以危素

--

爲弘文館學士未幾謫居和州

　〈素撫用金谿人字大仆與同邑黃哻字殷少少同學元至正未素累官至翰林學士承旨哻爲待制徐達下燕〉

　〈京下令元臣咸輸吿身素與哻約死于難哻從人張午勸哻勿死哻不從竟投居賢坊井中死素走所居報恩〉

　〈寺亦欲投井寺僧大梓挽出之謂曰國史非公莫知仝死是亡國史也達乃以素歸　上雅閒素名仍命爲學〉

　〈士一日　上御東閒側室靜坐素至履聲橐橐徹簾內詔問爲誰對曰老臣危素　上曰是爾耶朕將謂文天〉

　〈祥耳素惶懼頓首流汗浹背　上曰素元朝老臣何不赴和州看守余關廟去遂有是謫　上初用素雖以文〉

　〈學備顧問心實薄其爲人至是旣忤旨責令守闕廟以愧之素至和踰年憂懼而死〉

　〈按一統志有蔡子英者河南永寧人元末舉進士累遷顯官元兵敗子英單騎走關中入南山大軍圖形求之〉

　〈械送京師釋之授以官不受退而上書大畧謂臣之事君猶女之適人一女之醮終身不改事君之道一食其〉

　〈祿終身不貳　朝廷重之命館於儀曹日夜大哭不止人問其故子英曰思舊君耳上知其志不可奪送之悲〉

　〈　　　素之失節其視子英憁死矣〉

詔開科取士定科舉格初塲各經義一道四書義一道三

塲論一道詔誥表箋內科一道三塲策一道中式者後十

日以騎射書算歷五事試之○改濠州爲中立府定爲中

都築新城在臨濠舊城西二十里城內營皇城宮殿立郊

廟社稷置文武公署一如京師以羣臣言臨濠帝鄕可建

都也○禁蒙古色目人更移姓民○遣使賫書與元主曰

前者兩致書于君而使者久不還豈君尙以往昔君民之

分謂不當相與通問邪是大不然君者天下之義主何常

之有顧人心天命何如耳今日之事非予所欲實以四方

